
ᐊᐅᓪᓛᕉᑎᒃᓴᓄᑦ ᐃᑲᔫᑏᑦ ᑲᓇᑕᒥᐅᓄᑦ ᓄᓇᖃᖄᖅᑐᓄᑦ ᐅᑭᐅᖅᑕᖅᑐᒥᐅᓄᓪᓗ ᓯᓚᕐᔪᐊᕐᒥ ᐅᑭᐅᖅᑕᖅᑑᑉ ᐊᕐᕋᒍᐊᓄᑦ 2012-ᒥ ᒫᓐᑐᕆᔮᓪᒥ ᑲᑎᒪᕐᔪᐊᕐᓂᐊᖅᑐᓂ
ᖃᓄᖅ ᐱᒋᐊᖓᓚᐅᖅᓯᒪᖕᒪᖔᑦ
2007-2008-ᒥ, ᐊᖏᓂᖅᐹᑦᑎᐊᖅ ᓯᓚᕐᔪᐊᒥᐅᓂᒃ ᐱᓕᕆᐊᖑᓚᐅᖅᑐᑦ ᐱᓕᕆᖃᑎᒌᖃᑦᑕᖅᓱᑎᒃ ᐊᔾᔨᒌᖏᑦᑑᑏᓂᒃ ᐅᑭᐅᖅᑕᖅᑐᒥ ᖃᐅᔨᓴᕐᓂᕐᒥᒃ ᐱᒋᐊᖅᑎᑦᑎᓚᐅᖅᐳᑦ. ᓯᓚᕐᔪᐊᕐᒥ ᐅᑭᐅᖅᑕᖅᑑᑉ ᐊᕐᕋᒍᐊ (ᐊᕐᕋᒍᒋᔭᐅᔪᖅ) ᐃᓚᐅᕝᕕᐅᓚᐅᖅᑐᖅ ᐅᖓᑖᓅᑦ 60-ᓄᑦ ᓄᓇᓕᒡᔪᐊᕐᓄᑦ, ᐊᒻᒪᓗ ᐅᖓᑖᓃᓚᐅᖅᓱᑎᒃ 200-ᓂᒃ ᐊᔾᔨᒌᖏᑦᑑᑎᓂᒃ ᖃᐅᔨᓴᖅᑕᐅᔪᓂᒃ ᐱᓕᕆᐊᖑᓚᐅᖅᑐᑦ. 
ᑲᓇᑕᒥᐅᑕᐃᑦ ᓯᓚᕐᔪᐊᕐᒥᐅᓂ ᓯᕗᓕᐅᖅᑎᐅᖃᑦᑕᖅᓯᒪᔪᑦ ᑕᒪᓐᓇ ᐱᒋᐊᖅᑎᑕᐅᒐᒥ, ᐊᖏᓂᖅᐹᒥᒃ ᑐᓂᓯᖃᑦᑕᖅᓯᒪᓪᓗᑎᒃ ᐃᓚᐅᔪᓕᒫᓂ ᓄᓇᓕᒡᔪᐊᕐᓂᒃ ($156 ᒥᓕᔭᓐᓂᒃ). ᐊᑕᐅᑎᒃᑰᖅᓱᒋᑦ, ᑲᓇᑕᒥ ᐃᑲᔪᖅᓱᐃᓚᐅᖅᑐᖅ 52-ᓂᒃ ᐊᕐᕋᒍᒋᔭᐅᔪᒥ ᐱᐅᓯᑐᖃᕆᔭᐅᔪᓂᒃ ᖃᐅᔨᓴᕐᓂᕐᒥᒃ, ᐃᓅᓯᓕᕆᓂᕐᒥᒃ ᖃᐅᔨᓴᕐᓂᕐᒥᒃ, ᐊᒻᒪᓗ ᐋᓐᓂᐊᓕᖅᑎᑦᑎᑕᐃᓕᒪᓂᕐᒧᑦ ᖃᐅᔨᓴᕈᑎᓂᒃ ᐱᓕᕆᐊᖑᔪᓂᒃ. ᐅᖓᑖᓃᓚᐅᖅᑐᑦ 1,750 ᑲᓇᑕᒥ ᖃᐅᔨᓴᖅᑏᑦ ᐱᓕᕆᓚᐅᖅᑐᑦ ᖃᐅᔨᓂᐊᖅᑕᐅᔪᖃᖅᑐᓂᒃ, ᐅᖓᑖᓃᑦᑐᓐᓂᒃ 100 ᖃᐅᔨᓴᕐᕕᐅᔪᓂ ᓇᓂᑐᐃᓐᓇᖅ ᑲᓇᑕᐅᑉ ᐅᑭᐅᖅᑕᖅᑐᖓᓂ ᐊᒻᒪᓗ ᑲᓇᑕᒥ ᓯᒡᔭᖁᑎᒥᓂᒃ ᓴᐳᓐᓂᐊᖅᑏᑦ ᓯᑯᓯᐅᑎᖏᓐᓃᑦᑐᓂᒃ. ᐅᑭᐅᖅᑕᖅᑐᒥᐅᑕᐃᑦ ᐱᓗᐊᖅᑐᒥᒃ ᐱᓕᕆᖃᑕᐅᓐᖏᓐᓇᓚᐅᖅᑐᑦ ᐊᕐᕋᒍᒋᔭᐅᔪᒥ, ᑎᓕᐅᖅᑐᐃᔨᐅᖃᑦᑕᖅᓱᑎᒃ ᐱᓕᕆᐊᖑᓂᐊᖅᑐᓂᒃ, ᐃᓚᐅᖃᑦᑕᖅᓱᑎᒡᓗ ᐃᓕᓐᓂᐊᖃᑕᐅᔪᓂᒃ, ᖃᐅᔨᓴᖅᑎᐅᖃᑕᐅᔪᓂᒃ, ᐊᒻᒪᓗ ᐃᑲᔪᕆᐊᖅᑎᐅᑎᑕᐅᔪᓂᒃ. ᑕᒪᐃᓐᓂᒃ ᑲᑎᓪᓗᒋᑦ, ᐅᖓᑖᓃᓚᐅᖅᑐᑦ 900 ᐅᑭᐅᖅᑕᖅᑐᒥᐅᑕᐃᑦ ᐊᒻᒪᓗ 130-ᖑᓚᐅᖅᑐᑦ ᐅᑭᐅᖅᑕᖅᑐᒥ ᐃᓕᓐᓂᐊᖅᑏᑦ ᐱᓕᕆᓚᐅᖅᑐᑦ ᓇᖕᒥᓂᖅ ᖃᐅᔨᓂᐊᖅᑕᐅᔪᓂᒃ ᑐᑭᓯᓂᐊᖅᑕᐅᔪᓂᒡᓗ ᐱᓕᕆᐊᖑᔪᓂᒃ ᐊᕐᕋᒍᒋᔭᐅᓚᐅᖅᑐᒥ. 
ᑲᓇᑕᒥ ᑕᐃᒪ ᑐᖓᓱᒃᑎᑦᑎᔨᐅᓂᐊᓕᕆᕗᑦ ᐊᕐᕋᒍᒋᔭᐅᔪᒥᒃ 2012-ᒥ ᑲᑎᒪᕐᔪᐊᕐᓂᐅᓂᐊᖅᑐᒥ ᐄᐳ 22-ᒥᒃ 27-ᒧᑦ, 2012-ᒥ ᒫᓐᑐᕆᔭᓪᓗᒥ, ᑯᐸᐃᒃ, ᐱᖓᔪᒋᔭᐅᓂᐊᓕᖅᑐᒥ ᐊᒻᒪᓗ ᐃᓱᓕᔾᔪᑕᐅᓂᐊᓕᖅᑐᒥ ᐊᕐᕋᒍᒋᔭᐅᓂᕐᒧᑦ ᑲᑎᒪᕐᔪᐊᕐᓂᕐᒧᑦ. ᐊᕐᕋᒍᒋᔭᐅᔪᖅ 2012 ᓂᕆᐅᒋᔭᐅᔪᖅ ᐅᐸᒃᑕᐅᓯᒪᓚᖓᓂᖅ ᐅᖓᑖᓅᑦ 2,000-ᓄᑦ ᑲᑎᒪᖃᑕᐅᔭᖅᑐᕐᓂᐊᖅᑐᓄᑦ, ᐃᓚᒋᔭᐅᓗᑎᒃ ᖃᐅᔨᓴᖅᑏᑦ, ᐊᑐᐊᒐᓕᐅᖅᑎᐅᕙᒃᑐᑦ, ᖃᐅᔨᓴᖅᑎᓂᒃ ᐃᓕᓐᓂᐊᖅᑎᑦᑎᔩᑦ, ᐊᒻᒪᓗ ᒐᕙᒪᐅᖏᑦᑐᓂᒃ ᑎᖁᒥᖁᑎᒋᔭᐅᔪᑦ, ᓴᓈᖃᖅᑎᐅᔪᑦ ᐊᖏᔪᓂᒃ, ᐅᑭᐅᖅᑕᖅᑐᒥ ᓄᓇᓖᑦ, ᐊᒻᒪᓗ ᐅᑭᐅᖅᑕᖅᑐᒥ ᓄᓇᖄᖃᖅᑐᑦ ᐃᓄᖁᑎᒋᔭᐅᔪᑦ. 
ᐊᕐᕋᒍᒋᔭᐅᔪᒥ 2012-ᒥ ᐃᓱᒪᖃᕐᓂᐊᖅᐳᑦ ᑕᐃᔭᐅᓂᐊᖅᑐᓂᒃ "ᖃᐅᔨᒪᓂᕐᒥᒃ ᐱᓐᖑᖅᑎᑦᑎᕙᓪᓕᐊᓂᕐᒧᑦ" ᐊᒻᒪᓗ ᑐᕋᒐᖃᕐᓂᐊᖅᓱᑎᒃ ᑲᑎᒪᓐᓂᖏᓐᓂᒃ ᐅᖃᐅᓯᐅᓂᖏᓐᓂᒃ ᐅᓂᒃᑳᖅᑕᐅᓂᖏᓐᓂᒃ ᑭᖑᓪᓕᖅᐹᖑᓕᖅᑐᑦ ᐅᑭᐅᖅᑕᖅᑐᒥ ᖃᐅᔨᓴᖅᑕᐅᓯᒪᓚᐅᖅᑐᓂᒃ ᑐᑭᓯᒪᔭᐅᓕᖅᑐᑦ ᐊᒻᒪᓗ ᓇᓗᓇᐃᖅᑕᐅᖁᓪᓗᒋᑦ ᐱᕕᒃᓴᐅᔪᓐᓇᕐᓂᐊᕐᒥᔪᑦ ᑐᓴᖅᑎᑦᑎᔾᔪᑕᐅᓂᐊᖅᑐᑦ ᐊᑐᐊᒐᓕᕆᔨᓂᒃ ᐊᒻᒪᓗ ᒪᓕᒐᓕᐅᖅᑎᓂᒃ, ᐊᒻᒪᓗ ᓄᓇᓕᖕᒥᐅᓂᒃ ᓴᓈᖃᖅᐸᒃᑐᓂᒡᓗ ᐊᖏᔪᓂᒃ ᓯᕗᓕᐅᖅᑎᓂᒃ. ᐊᕐᕋᒍᒋᔭᐅᔪᖅ 2012-ᒥ ᑲᑎᒪᕐᔪᐊᕐᓂᖅ ᑕᓪᓕᒪᓂᒃ ᐊᕕᒃᑐᖅᓯᒪᓂᖃᕐᓂᐊᖅᐳᖅ: ᐅᑭᐅᖅᑕᖅᑐᒥ ᖃᐅᔨᓴᖅᑕᐅᓯᒪᔪᓂᒃ ᑐᑭᓯᔭᐅᓯᒪᓕᖅᑐᓂᒃ; ᐃᓱᒪᒃᓴᖅᓯᐅᕈᑎᖃᕐᓂᖅ ᐊᒻᒪᓗ ᑲᑐᔾᔨᖃᑎᒌᖕᓂᒃᑯᑦ ᓴᕿᑎᑦᑎᕙᓪᓕᐊᓂᖅ ᓄᑖᓂᒃ ᐊᒻᒪᓗ ᐊᑐᓕᖅᑎᑦᑎᕙᓪᓕᐊᓂᖅ; ᖃᐅᔨᒪᓂᕐᒥᒃ ᐱᓐᖑᖅᑎᑦᑎᕙᓪᓕᐊᓂᕐᒧᑦ; ᐃᓄᓕᒫᖁᑎᒋᔭᐅᔪᓂᒃ ᐃᓚᐅᑎᑦᑎᖃᑦᑕᕐᓂᖅ; ᐃᓕᓐᓂᐊᖅᑎᑦᑎᕙᓪᓕᐊᓂᖅ ᐊᒻᒪᓗ ᐃᑲᔪᕆᐊᖅᑎᐅᒋᐊᕐᓂᖅ; ᐊᒻᒪᓗ ᓄᓇᖃᖄᖅᑐᑦ ᖃᐅᔨᒪᔭᑐᖃᖏᓐᓂᒃ ᑕᐅᖅᓰᖃᑦᑕᐅᑎᓂᖏᑦ.  ᓄᓇᖃᖄᖅᑐᑐᖃᐃᑦ ᓯᓚᕐᔪᐊᕐᒥ ᖃᐅᔨᒪᔭᑐᖃᖏᓐᓂᒃ ᑕᐅᖅᓰᖃᑦᑕᐅᑎᓂᖅ ᓴᓇᔭᐅᕙᓪᓕᐊᓕᖅᑐᖅ ᐱᓕᕆᐊᕆᔭᐅᓪᓗᓂ ᓄᓇᖃᖃᖅᑐᑐᖃᐅᔪᓄᑦ ᑐᓴᐅᒪᔭᐅᖁᓗᐊᖅᓱᒋᑦ ᐃᓱᒪᒋᔭᐅᕙᒃᑐᑦ ᐃᓚᐅᕝᕕᐅᕙᒃᑐᓂᒃ ᐱᓕᕆᐊᓂᒃ, ᐊᒻᒪᓗ ᐱᒻᒪᕆᐅᓂᖃᖅᑐᑦ ᓄᓇᖃᖃᑕᐅᔪᓄᑦ ᑲᓇᑕᐅᑉ ᐅᑭᐅᖅᑕᖅᑐᖓᓂ ᐊᒻᒪᓗ ᓄᓇᕐᔫᑉ ᖄᖓᓂ ᐅᑭᐅᖅᑕᖅᑐᖅᐸᓯᖕᒥᐅᑕᐅᖃᑕᐅᔪᓂ. 
ᐃᓚᖏᓐᓂᒃ ᐊᐅᓪᓛᕈᑎᒃᓴᓄᑦ ᐃᑲᔫᑏᑦ ᐊᑐᐃᓐᓇᐅᔪᑦ ᑲᓇᑕᒥᐅᓄᑦ ᓄᓇᖃᖃᖅᑐᑐᖃᕐᓄᑦ ᐊᒻᒪᓗ ᐅᑭᐅᖅᑕᖅᑐᒥᐅᑕᓄᑦ ᑲᑎᒪᔭᖅᑐᕈᑎᒃᓴᖏᓐᓄᑦ. ᓄᓇᖃᖃᖅᑐᓪᓗ ᐅᑭᐅᖅᑕᖅᑐᒥᐅᓪᓗ ᐃᓚᐅᓂᐊᖅᑐᑦ ᐱᒻᒪᕆᐊᓗᖕᒥᒃ ᐃᑲᔪᕐᓂᖃᕐᓂᐊᖅᑐᑦ ᐅᔾᔨᖅᑐᖅᑕᐅᑎᑦᑎᓂᐊᕐᒪᑕ ᐃᓱᒪᒋᔭᖏᓪᓗ ᖃᐅᔨᒪᔭᑐᖃᖏᓪᓗ ᐅᑭᐅᖅᑕᖅᑐᒥᒃ ᐃᓱᒪᓘᑕᐅᔪᓂᒃ ᐃᓱᒪᒋᔭᐅᓂᖅᐹᖑᔭᕆᐊᖃᕐᓂᖏᓐᓂᒃ ᑲᑎᒪᕐᔪᐊᕐᓂᐅᓂᐊᖅᑐᓂ .
ᑐᕌᒐᖃᖅᐳᑦ ᐊᑐᓕᖅᑎᑕᐅᔪᒪᔪᑦ ᐊᐅᓪᓚᕈᑎᒃᓴᓄᑦ ᐃᑲᔪᑏᑦ ᐃᓚᐅᔪᒪᔪᓄᑦ ᑲᑎᒪᓂᕐᒧᑦ ᐊᕐᕋᒍᒋᔭᐅᔪᒥ 2012-ᒥ ᑲᑎᒪᕐᔪᐊᕐᒥᒃ ᐃᒪᐃᓕᖓᕗᑦ:
· ᐅᔾᔨᖅᑐᑦᑎᐊᕐᓂᖅ ᓈᒪᔪᒥᒃ ᑲᓇᑕᒥᐅ ᓄᓇᖃᖄᖅᑐᑐᖃᐃᑦ ᐊᒻᒪᓗ ᐅᑭᐅᖅᑕᖅᑐᒥᐅᑦ ᐃᓚᐅᖃᑕᐅᓂᖏᓐᓂᒃ ᑭᒡᒐᖅᑐᖅᑕᐅᑎᐊᕐᓗᑎᒃ ᓇᑭᑐᐃᓐᓇᖅ ᑲᓇᑕᐅᑉ ᐅᑭᐅᖅᑕᖅᑐᒥ ᐊᕕᒃᑐᖅᓯᒪᓂᖏᓐᓂᒃ; 

· ᐊᔪᕐᓇᕐᓂᐊᖏᒻᒪᑦ ᐱᒻᒪᕆᐅᔪᑦ ᓄᓇᖃᖃᖅᑑᓪᓗ ᐅᑭᐅᖅᑕᖅᑐᒥᐅᓪᓗ ᐃᓄᐃᑦ  ᐱᓕᕆᖃᑦᑕᐃᓐᓇᖅᓯᒪᔪᑦ ᑲᓇᑕᐅᑉ ᐊᕐᕋᒍᖓᓂᒃ ᐱᓕᕆᐊᖑᓚᐅᖅᑐᓂᒃ ᐃᓚᐅᖃᑕᐅᖁᓪᓗᒋᑦ ᑕᒪᐃᓐᓂᒃ ᐊᕐᕋᒍᖓᓂ 2012-ᒥ ᑲᑎᒪᕐᔪᐊᕐᓂᐅᓂᐊᖅᑐᒥ; ᐊᒻᒪᓗ 
· ᐅᔾᔨᖅᑐᕈᒪᓂᕐᒧᑦ ᑲᑎᒪᔭᖅᑐᖃᑕᐅᔪᑦ ᐃᓕᑦᑎᕚᓪᓕᕐᓂᐊᕐᓂᖏᑦ ᐃᓱᒪᒋᕙᒃᑕᖏᓐᓂᒃ ᑲᓇᑕᒥᐅᑕᐃᑦ ᓄᓇᖃᖃᖅᑐᑦ ᐊᒻᒪᓗ ᐅᑭᐅᖅᑕᖅᑐᒥᐅᑕᐅᔪᑦ. 
ᐅᑭᐅᖅᑕᖅᑐᒥᐅᑕᐅᓂᕋᖅᑕᐅᕗᑦ ᐃᓚᐅᓂᐊᖅᑐᑦ ᐃᒫᒃ, ᐃᓄᒃ ᐃᓅᓯᖃᖅᑐᖅ ᐃᓚᖓᓐᓂᒃ ᐱᖓᓱᓂᒃ ᐃᓄᐃᑦ ᓄᓇᖁᑎᖏᓐᓂᒃ ᐊᕕᒃᑐᖅᓯᒪᔪᓂ, ᓄᓇᕕᖕᒥᒃ, ᓄᓇᑦᓯᐊᕗᒻᒥᒃ, ᐅᕝᕙᓗᓐᓃᑦ ᐅᐊᖕᓇᖅᐸᓯᖕᓂ ᐊᕕᒃᑐᖅᓯᒪᓂᖏᓐᓂ ᑲᓇᑕᐅᑉ ᐊᕕᒃᑐᖅᓯᒪᓂᖏᓐᓂᒃ. 
ᐊᑏᑐᖅ ᖃᐅᔨᒪᓂᐊᖅᐳᓯ: ᐊᐅᓪᓛᕉᑎᒃᓴᐃᑦ ᑐᓂᕐᕈᑎᒃᓴᐃᑦ ᐃᓕᓐᓂᐊᖅᑎᓄᑦ ᑐᕌᖓᔪᑦ ᐊᒻᒪᓗ ᐃᓕᓐᓂᐊᖅᐸᓪᓕᐊᓕᓵᖅᑐᓄᑦ ᖃᐅᔨᓴᖅᑎᐅᓂᕐᒥᒃ ᓴᓈᖅᑖᕆᓂᐊᖅᓱᒍ, ᐊᑐᐃᓐᓇᐅᑎᑕᐅᒋᕗᑦ ᐊᓯᐊᒍᖔᖅ ᑮᓇᐅᔭᖅᑖᕈᓯᒃᑯᑦ, ᒪᑐᔭᐅᕝᕕᖃᓚᐅᖅᑐᑎᒍᑦ ᐊᒃᑐᐱᕆ 31, 2011-ᖑᑎᓪᓗᒍ. ᑲᓇᑕᒥ ᐃᓕᓐᓂᐊᖅᑏᓪᓗ ᐊᒻᒪᓗ ᐃᓕᓐᓂᐊᖅᐸᓪᓕᐊᓕᓵᖅᑐᑦ ᖃᐅᔨᓴᖅᑎᐅᓂᕐᒥᒃ ᓴᓈᖅᑖᕈᒫᖅᑐᑦ ᓱᓕ ᐃᑲᔪᖅᓱᖅᑕᐅᓯᒪᖏᑦᑐᑦ ᑕᒡᕘᓇ ᓴᕿᑎᑕᐅᓯᒪᔪᑎᒍᑦ ᐊᑐᒐᒃᓴᓄᑦ, ᐃᓱᒪᒃᓴᖅᓯᐅᕈᑕᐅᔪᓐᓇᕐᒥᔪᑦ ᑲᓇᑕᒥ ᓄᓇᖃᖃᖅᑐᓄᑦ ᐅᑭᐅᖅᑕᖅᑐᒥᐅᓄᓪᓗ ᐃᓚᐅᔾᔪᑎᒃᓴᓄᑦ ᐊᐅᓪᓛᕈᑎᒃᓴᓄᑦ ᑮᓇᐅᔭᓄᑦ ᐃᑲᔫᑎᒃᓴᓄᑦ. 
ᐃᓕᖅᑯᓯᑐᖃᕆᔭᐅᔪᓂᒃ ᖃᓄᐃᓕᐅᕈᓘᔭᕈᒫᖅᑐᑦ ᑕᐅᑐᒐᒃᓴᐅᓗᑎᒃ ᐊᕐᕋᕈᒋᔭᐅᔪᒥ 2012-ᒥ ᑲᑎᒪᕐᔪᐊᕐᓂᒃ ᐃᑲᔪᖅᓱᖅᑕᐅᓯᒪᓂᐊᕐᒥᔪᑦ ᐊᓯᐊᒍᑦ ᑮᓇᐅᔭᒃᓴᖃᖅᑎᑕᐅᔪᑎᒍᑦ. 
ᐃᓚᐅᔪᑎᑕᐅᔪᓐᓇᕐᓂᕐᒧᑦ ᒪᓕᒃᑕᐅᓯᒪᔭᕆᐊᓖᑦ
ᑲᓇᑕᒥ ᓄᓇᖃᖄᖅᑐᑐᖃᐃᑦ ᐊᒻᒪᓗ ᐅᑭᐅᖅᑕᖅᑐᒥᐅᑕᐃᑦ ᐃᓄᐃᑦ ᐃᓚᐅᓂᐊᖅᑐᑦ: 
ᐊᐅᓪᓛᕉᑎᒃᓴᓄᑦ ᐃᑲᔫᑏᑦ ᑲᓇᑕᒥ ᓄᓇᖄᖃᖅᑐᖃᐅᔪᓄᑦ ᐊᒻᒪᓗ ᐅᑭᐅᖅᑕᖅᑐᒥᐅᓄᑦ ᐃᓚᐅᔾᔪᑎᒃᓴᐃᑦ ᐊᕐᕋᒍᖓᓂ 2012-ᒥ ᑲᑎᒪᕐᔪᐊᕐᓂᕐᒥᒃ ᐱᑕᖃᖅᑎᑦᑎᓂᐊᖅᑐᑦ ᐃᓚᐅᔪᓐᓇᖅᑎᑕᐅᔪᓄᑦ. ᑕᒪᓐᓇ ᐃᑲᔫᑕᐅᓂᐊᖅᑐᖅ ᐊᑎᓕᐅᖅᑕᐅᓂᕐᒧᑦ, ᖃᖓᑕᓲᒃᑯᑦ ᐃᖏᕐᕋᓂᕐᒧᑦ, ᑐᔪᕐᒥᕕᒃᓴᓄᑦ, ᓂᕆᔾᔪᑎᒃᓴᕐᓄᑦ ᐊᒻᒪᓗ ᓂᕆᐅᖕᓇᖏᑦᑐᓄᑦ ᐊᑭᓕᐅᑎᒃᓴᓄᑦ. 
ᐃᓚᐅᖃᑕᐅᔪᓐᓇᕐᓂᐊᖅᐳᑦ ᐆᒃᑐᖃᑕᐅᔪᑦ ᐃᒪᐃᓕᖓᔪᑦ: 
· ᐃᓄᐃᑦ ᓄᓇᖃᖅᑐᑦ ᐃᓅᓯᖃᖅᑐᓪᓗ ᐱᖓᓱᓂᒃ ᐊᕕᒃᑐᖅᓯᒪᓂᐅᔪᓂ ᐅᑯᓇᓂ, ᓄᓇᕕᒃ, ᓄᓇᑦᓯᐊᕗᑦ, ᐅᕝᕙᓗᓐᓃᑦ ᐅᐊᖕᓇᖅᐸᓯᖕᒥᐅᑕᓂ ᑲᓇᑕᐅᑉ ᐊᕕᒃᑐᖅᓯᒪᓂᖏᓐᓂ; 

· ᐃᓄᐃᑦ ᐅᓂᒃᑳᒐᒃᓴᖃᖅᑐᑦ ᑎᑎᕋᖅᓯᒪᔭᒥᓂᒃ ᐅᕝᕙᓗᓐᓃᑦ ᑕᑯᔭᒃᓴᓕᐊᕆᓯᒪᔭᒥᓂᒃ, ᐅᕝᕙᓗᓐᓃᑦ ᑲᔪᓯᑎᑦᑎᔭᕆᐊᖃᖅᓯᒪᔪᑦ ᑲᑎᒻᒪᐅᑕᐅᓂᐊᖅᑐᓂᑦ ᐊᕐᕋᒍᖓᓂ 2012-ᒥ ᑲᑎᒪᕐᔪᐊᕐᓂᕐᒥ ᐃᓚᒋᔭᐅᔪᓂᒃ ᑕᓪᓕᒪᐅᔪᓂᒃ ᐊᕕᒃᑐᖅᑕᐅᓯᒪᔪᓂᒃ ᑲᑎᒪᔾᔪᑎᒃᓴᓕᐊᕆᔭᐅᓯᒪᔪᓂᒃ. 

· ᐃᓚᐅᓪᓚᑖᖅᓯᒪᔪᑦ ᐱᓕᕆᐊᖃᖃᑕᐅᓯᒪᓪᓗᓂ ᑲᓇᑕᒥ ᐊᕐᕋᒍᒋᔭᐅᔪᒥ ᐱᓕᕆᐊᖑᓚᐅᖅᑐᓂ ᐅᕝᕙᓗᓐᓃᑦ ᒪᓐᓇᐅᔪᖅ 

· ᐊᑐᖅᑐᖅ/ᐊᑐᖅᐸᓪᓕᐊᖏᓐᓇᖅᑐᕐᓗᓐᓃᑦ  ᐊᕐᕋᒍᒋᔭᐅᔪᒥᒃ ᖃᐅᔨᔭᐅᓯᒪᓕᖅᑐᓂᒃ ᐃᓱᒪᒃᓴᓕᐅᕈᑎᒃᓴᐅᓂᐊᖅᑐᓄᑦ ᓯᕗᓂᒃᓴᒥᓗᓐᓃᑦ ᖃᐅᔨᓴᖅᑕᐅᔪᒫᖅᑐᓄᑦ; 

· Master's-ᓂᒃ ᐃᓂᖅᓯᓯᒪᔾᔪᑎᒃᓴᓂᒃ ᐅᕝᕙᓗᓐᓃᑦ PhD-ᒥᒃ ᖁᑦᑎᖕᓂᖅᐹᒥᒃ ᖃᐅᔨᒪᔨᑕᕈᖅᓯᒪᔾᔪᑎᓂᒃ ᐃᓕᓐᓂᐊᕌᓂᒍᑎᒃᓴᓂᒃ ᐃᓕᓐᓂᐊᖅᑏᑦ ᐱᓕᕆᐊᖃᖅᓯᒪᔪᑦ ᐅᑭᐅᖅᑕᖅᑐᒥ ᖃᐅᔨᓴᖅᑕᐅᔪᓂᒃ (ᐊᒻᒪᓗ ᐊᓯᖏᓐᓂᒃ ᐊᐅᓪᓛᕈᑎᒃᓴᓄᑦ ᐃᑲᔫᑎᒃᓴᓂᒃ ᐱᓐᓂᖏᑦᑐᑦ ᑮᓇᐅᔭᖅᑖᕐᕕᒃᓴᖃᖅᑐᑦ);
· ᐃᓄᐃᑦ ᐊᔾᔨᖏᑦᑐᒻᒪᕆᖕᒥᒃ ᐃᑲᔪᖅᐹᓪᓕᕈᑎᖃᕐᓂᐊᖅᑐᑦ ᑐᓂᔭᒃᓴᖃᕐᓂᕐᒧᑦ ᑲᑎᒪᔾᔪᑕᐅᔪᓂᒃ ᐱᒻᒪᕆᐅᓂᐊᖅᑐᓂᒃ ᑲᓇᑕᒧᑦ (ᓲᕐᓗ ᐋᓐᓂᐊᓕᖅᑎᑦᑎᑕᐃᓕᒪᔾᔪᑎᒃᓴᓂᒃ ᐊᒻᒪᓗ ᖃᓄᐃᖏᓐᓂᖏᓐᓄᑦ ᐅᑭᐅᖅᑕᖅᑐᒥᐅᑕᐃᑦ ᓄᓇᓖᑦ, ᓯᓚᐅᑉ ᐊᓯᔾᔨᖅᐸᓪᓕᐊᓂᖓ ᐊᒻᒪᓗ ᖃᓄᖅ ᓱᖏᐅᑎᕙᓪᓕᐊᓂᖅ, ᐊᓯᖏᓐᓂᓗ)
ᐱᒋᐊᖅᑎᑕᐅᔪᒪᔪᑦ ᐆᒃᑐᕈᑏᓪᓗ ᓂᕈᐊᖅᐸᓪᓕᐊᓂᐅᓂᐊᖅᑐᓄᓪᓗ ᐱᐅᓯᕆᔭᐅᓂᐊᖅᑐᑦ: 
ᑲᓇᑕᒥᐅᑦ ᓄᓇᖃᖄᖅᑐᑐᖃᐃᓪᓗ ᐅᑭᐅᖅᑕᖅᑐᒥᐅᓪᓗ ᐃᓄᐃᑦ ᑐᓂᓯᖁᔭᐅᓂᐊᖅᑐᑦ ᐆᒃᑐᕈᑎᓂᒃ ᑕᑕᑎᖅᓯᒪᔪᓂᒃ ᑮᓇᐅᔭᓂᒃ ᐃᑲᔫᑎᒃᓴᓄᑦ, ᒪᑯᓂᖓ ᐃᓚᖃᕐᓂᐊᖅᑐᓂᒃ: 
1) ᑕᒪᐃᓐᓂᒃ ᑕᑯᓪᓗᒋᑦ ᐅᓂᒃᑳᓂᒃ ᐃᓚᐅᖃᑦᑕᖅᓯᒪᓂᖏᓐᓂᒃ ᐊᕐᕋᒍᒋᔭᐅᔪᒥ ᐅᕝᕙᓗᓐᓃᑦ ᐅᑭᐅᖅᑕᖅᑐᒥ ᖃᐅᔨᓴᕐᓂᕐᒥᒃ (ᐊᑐᕐᓂᕈᑎᒃ); 
2) ᑎᑎᖃᐃᑦ ᐅᓂᒃᑳᓪᓗᓐᓃᑦ ᐅᖃᖅᓯᒪᔪᑦ ᖃᓄᐃᓕᐅᓕᐅᖅᓯᒪᕐᓂᖏᓐᓂᒃ ᐊᕐᕋᒍᒋᔭᐅᔪᒧᑦ 2012-ᒧᑦ ᑲᑎᒪᕐᔪᐊᕐᓂᕐᒧᑦ - ᓲᕐᓗ
· ᑲᔪᓯᑎᑦᑎᔨᐅᓯᒪᔪᑦ/ᐃᓚᒋᔭᐅᓯᒪᔪᖅ ᓯᕗᒻᒧᐊᒃᑎᑕᐅᔪᓂᒃ,

· ᐃᓱᒪᒋᔭᒥᓂᒃ ᑎᑎᕋᖅᓯᒪᔪᓂᒃ ᓴᕿᑦᑎᓯᒪᓚᐅᖅᑕᖏᑦ ᐊᖏᕈᑕᐅᓚᐅᕐᓂᖏᑦ ᐅᓂᒃᑳᒻᒪᕆᐅᓕᕐᓂᕐᒧᑦ ᐅᕝᕙᓗᓐᓃᑦ ᑕᑯᔭᒃᓴᐅᓂᕐᒧᑦ ᐅᓂᒃᑳᖅᑕᐅᖃᑕᐅᓂᐊᖅᑐᓄᑦ,

· ᐃᓚᐅᖃᑦᑕᖅᓯᒪᓂᖅ ᓄᓇᖄᖃᖅᑐᑐᖃᐃᑦ ᖃᐅᔨᒪᔭᑐᖃᖏᓐᓂᒃ ᑕᐅᖅᓰᖃᑦᑕᕐᓂᖏᓐᓂᒃ
3) ᐃᑲᔪᖅᑕᐅᕚᓪᓕᕈᑎᒃᓴᐃᑦ ᐃᓚᐅᓂᕐᒧᑦ ᐊᕐᕋᒍᒋᔭᐅᔪᒥ 2012-ᒥ ᑲᑎᒪᕐᔪᐊᕐᓂᕐᒥᒃ ᐃᓄᖕᓄᑦ ᐊᒻᒪᓗ ᑲᑐᔾᔨᖃᑎᒌᖕᓂᕐᒥᓄᑦ/ᓄᓇᓕᖕᒥᓄᓪᓗᓐᓃᑦ;
4) ᐊᓯᖏᑦ ᑮᓇᐅᔭᖅᑖᕐᕕᒃᓴᐃᑦ ᐊᑐᐃᓐᓇᐅᔪᑦ ᐊᑭᓕᐅᑕᐅᓇᔭᖅᑐᑦ ᖃᓄᐃᑦᑐᑐᐃᓐᓇᕐᓄᑦ ᐊᐅᓪᓛᕉᑎᒃᓴᓄᑦ/ᑲᑎᒪᔨᖅᑐᕈᑎᒃᓴᓄᓪᓗ ᐊᑭᐅᓕᑎᒃᓴᐃᑦ (ᐊᑏᑐᖅ ᓇᓗᓇᐃᕐᓗᒋᑦ ᐱᓇᓱᖕᒪᖔᖅᐱᑦ ᑕᒪᐃᓐᓂᒃ ᐃᓚᐃᓐᓇᖏᓐᓄᓪᓗᓐᓃᑦ ᑮᓇᐅᔭᓂᒃᐃᑲᔫᑎᒃᓴᓂᒃ). 
ᑎᑎᖃᖅᑖᖅᓯᒪᔪᖃᕐᓂᐊᖅᐳᖅ ᐊᖏᖃᑎᒌᒎᑎᓂᒃ ᑐᓂᔭᐅᓗᑎᒃ ᑕᒪᐃᓐᓂᑦ ᐊᖏᖅᑕᐅᓯᒪᔪᓄᑦ ᑮᓇᐅᔭᓂᒃ ᐃᑲᔫᑎᒃᓴᓂᒃ, ᑭᖑᓂᐊᒎᕐᓂᐊᖏᑦᑐᖅ ᒫᔾᔨ 1, 2012. 
ᓂᕈᐊᓕᖅᑎᓪᓗᒋᑦ ᐊᑐᖅᑕᐅᕙᓪᓕᐊᔪᓂ, ᐃᓱᒪᒃᓴᖅᓯᐅᕈᑎᖃᕐᓂᐊᖅᑐᑦ ᒪᑯᓂᖓ:
· ᓇᓂ ᓄᓇᖃᕐᓂᖏᓐᓂᒃ ᐆᒃᑐᖃᑕᐅᔪᑦ;
· ᓈᒻᒪᓈᖅᑕᐅᓯᒪᒋᐊᕐᓂᖏᑦ ᐊᒥᓲᓂᖏᑦ ᑕᓪᓕᒪᐅᔪᓂᒃ ᑲᑎᒪᔾᔪᑕᐅᓂᐊᖅᑐᓂᒃ (ᐅᑭᐅᖅᑕᖅᑐᒥ ᖃᐅᔨᓴᖅᑕᐅᓯᒪᔪᓂᒃ ᑐᑭᓯᔭᐅᓯᒪᓕᖅᑐᓂᒃ; ᐃᓱᒪᒃᓴᖅᓯᐅᕈᑎᖃᕐᓂᖅ ᐊᒻᒪᓗ ᑲᑐᔾᔨᖃᑎᒌᖕᓂᒃᑯᑦ ᓴᕿᑎᑦᑎᕙᓪᓕᐊᓂᖅ ᓄᑖᓂᒃ ᐊᒻᒪᓗ ᐊᑐᓕᖅᑎᑦᑎᕙᓪᓕᐊᓂᖅ; ᖃᐅᔨᒪᓂᕐᒥᒃ ᐱᓐᖑᖅᑎᑦᑎᕙᓪᓕᐊᓂᕐᒧᑦ; ᐃᓄᓕᒫᖁᑎᒋᔭᐅᔪᓂᒃ ᐃᓚᐅᑎᑦᑎᖃᑦᑕᕐᓂᖅ; ᐃᓕᓐᓂᐊᖅᑎᑦᑎᕙᓪᓕᐊᓂᖅ ᐊᒻᒪᓗ ᐃᑲᔪᕆᐊᖅᑎᐅᒋᐊᕐᓂᖅ; ᐊᒻᒪᓗ ᓄᓇᖃᖄᖅᑐᑦ ᖃᐅᔨᒪᔭᑐᖃᖏᓐᓂᒃ ᑕᐅᖅᓰᖃᑦᑕᐅᑎᓂᖏᑦ);
· ᐃᓚᐅᖃᑦᑕᖅᓯᒪᓂᖏᑦ ᐆᒃᑐᖅᑑᑦ ᐊᕐᕋᒍᒋᔭᐅᔪᒥ 2012-ᒥ ᑲᑎᒪᕐᔪᐊᕈᑕᐅᓂᐊᖅᑐᓂ

· ᐃᓚᐅᖃᑦᑕᖅᓯᒪᓂᖏᑦ ᐆᒃᑐᖅᑐᑦ ᐊᕐᕋᒍᒋᔭᐅᔪᒥ 2 ᐊᓯᖏᓐᓂᓗᓐᓃᑦ ᐅᑭᐅᖅᑕᖅᑐᒥ ᖃᐅᔨᓴᖅᑕᐅᓯᒪᔪᓂ ᐱᓕᕆᐊᓂᒃ; ᐊᒻᒪᓗ

· ᖃᓄᑎᒋ ᑮᓇᐅᔭᖅᑖᕆᐊᖃᕐᓂᐊᕐᒪᖔᑕ (ᑕᒪᐃᓐᓂᒃ ᐃᓚᐃᓐᓇᖏᓐᓂᒡᓗᓐᓃᑦ) .
ᐊᑏᑐᖅ ᖃᐃᑕᐅᓂᐊᖅᐳᑦ ᐆᒃᑐᕈᑎᑎᑦ ᓄᓇᖃᖃᖅᑐᓕᕆᔨᒃᑯᓐᓄᑦ ᑲᓇᑕᒥ, ᐃᓱᐊᓂ ᐱᓕᕆᕝᕕᐅᔫᑦ ᐅᓪᓗᖓᓂ, ᑕᓪᓕᒥᕐᒥ, ᕕᕗᐊᕆ 10, 2012-ᖑᓕᖅᐸᑦ,  ᐅᕙᓗᓐᓃᑦ ᖃᕆᑕᐅᔭᒃᑰᖅᑎᓪᓗᒋᑦ ᑎᑎᖃᖅᑖᕐᕕᖕᒧᑦ ᐅᕙᓂ: ipy2012montreal@inac.gc.ca ᐅᕝᕙᓗᓐᓃᑦ ᓱᒃᑲᔪᒃᑰᖅᑎᓪᓗᒍ ᐅᕗᖓ:  (819) 997-0552.  
ᑐᑭᓯᒋᐊᑦᑎᐊᒃᑲᓐᓂᕈᒪᒍᕕᑦ ᐊᐅᓛᕈᑎᒃᓴᓄᑦ ᐃᑲᔫᑎᓂᒃ ᐊᕐᕋᒍᒧᑦ 2012-ᒧᑦ ᑲᑎᒪᕐᔪᐊᕐᓂᕐᒧᑦ, ᐊᑏᑐᖅ ᐅᖃᕐᕕᐅᓂᐊᖅᐳᖅ: 
ᒦᒐᓐ Bᐊᓇᑦ




ᐊᖓᔪᖄᖅ ᐊᑐᐊᒐᕐᓂᒃ ᖃᐅᔨᓴᕐᓂᕐᒧᑦ



(819) 934-9406





ᖃᕆᑕᐅᔭᒃᑯᑎ ᑎᑎᖃᖅᑖᕐᕕᖓ Meaghan.Bennett@aandc.gc.ca




	ᑲᓇᑕᒥᐅᓂ ᓄᓇᖄᖃᖅᑐᓄᑦ ᐊᒻᒪᓗ ᐅᑭᐅᖅᑕᖅᑐᒥᐅᓄᑦ ᐃᓚᐅᔾᔪᑎᒃᓴᐃᑦ, ᐊᐅᓛᕉᑎᒃᓴᓄᑦ ᐃᑲᔫᑎᓄᑦ ᐆᒃᑐᕈᑏᑦ ᐊᕐᕋᒍᒧᑦ 2012-ᒥ ᑲᑎᒪᕐᔪᐊᕐᓂᐅᓂᐊᖅᑐᒧᑦ
  

	

	ᐊᑎᓪᓚᑦᑕᖅ ᒪᓕᒐᖅᑎᒍᑦ ᐃᓕᑕᕆᔭᐅᒪᔪᖅ ᐆᒃᑐᖅᑑᑉ: 

	ᑲᑐᔾᔨᖃᑎᒌᖕᓂᒃ ᑎᒥᐅᔪᓂᒡᓗᓐᓃᑦ:

	
	

	ᑐᕌᕉᑎᒌᓐᓇᖅᑕᐃᑦ: 

ᐊᖅᑯᑎᐅᑉ ᓈᓴᐅᑎᖓ ᐅᕝᕙᓗᓐᓃᑦ ᐃᒡᓗᕈᓯᐅᑉ ᐃᖃᓇᐃᔭᕐᕕᒐᓴᓐ ᓈᓴᐅᑎᖓ:
ᓄᓇᓕᒃ:
ᐊᕕᒃᑐᖅᓯᒪᓂᖅ ᑲᓇᑕᒥᓗᓐᓃᑦ ᐊᕕᒃᑐᖅᓯᒪᓂᖅ:
ᓄᓇᓕᖓᑕ ᑎᑎᖃᕐᓂᐊᕐᕕᒃᑯᓐᓄᑦ ᓈᓴᐅᑎᖃᖅᑎᑖ:
ᐅᖄᓚᐅᑦ (ᐊᖏᕐᕋᙵ)
ᐅᖄᓚᐅᑦ (ᐱᓕᕆᕕᖕᒥ)
ᖃᕆᑕᐅᔭᒃᑯᑦ ᑎᑎᖃᕐᑖᕐᕕᖓ:


	ᒫᓐᓇᐅᔪᒥ ᐃᓕᓐᓂᐊᖅᑎᐅᕖᑦ?

ᐃᓕᓐᓂᐊᖅᑎᐅᒍᕕᑦ, ᖃᓄᐃᑦᑐᓂᒃ ᐃᓕᓐᓂᐊᕈᑎᒃᓴᓂᒃ ᐃᓕᓐᓂᐊᖅᐸᑦ ᐊᒻᒪᓗ ᓇᓂ ᐃᓕᓐᓂᐊᕐᕕᖕᒥ ᐃᓕᓐᓂᐊᖃᑕᐅᕕᑦ?


	ᐃᓕᖕᓂᒃ ᐃᒫᒃ ᖃᐅᔨᒪᔭᐅᔾᔪᑎᖃᖅᐲᑦ?    : ᐃᓄᐃᑦ   ᐊᓪᓚᖓᔪᐃᑦ    ᓄᓇᖃᖄᖅᑐᑐᖃᐃᑦ
ᐊᑎᖓ/ᑕᐃᔭᐃᔾᔪᑎᖓ ᓄᓇᖃᖄᖅᑐᑐᖃᐃᑦ ᐊᒻᒪᓗ/ᐅᕙᓗᓐᓃᑦ ᓄᓇᓕᒃ:
ᐅᖃᕈᓐᓇᖅᐲᑦ ᓄᓇᖄᖃᖅᑐᑐᖃᑦ ᐅᖃᐅᓯᖓᓐᓂᒃ? ᓇᓪᓕᐊᖕᓂᒃ?
ᑕᓪᓕᒪᓄᑦ  ᐅᓪᓗᓄᑦ ᑲᑎᒪᓂᐅᓂᐊᖅᑐᒥᒃ ᐊᕐᕋᒍᒋᔭᐅᔪᒥ 2012-ᒥ ᑲᑎᒪᕐᔪᐊᕐᓂᕐᒥ ᐃᓚᐅᖏᓐᓇᕐᓂᐊᖅᐲ


ᐊᑏᑐᖅ ᐅᖃᐅᓯᕆᓚᐅᒃᑭᑦ ᖃᓄᐃᓕᐅᖃᑕᐅᓯᒪᓂᕆᔭᖏᑦ ᐊᕐᕋᒍᒥ 2012-ᒥ ᑲᑎᒪᓂᕐᔪᐊᕐᒧᑦ:  ᓇᓗᓇᐃᕐᓗᒋᑦ ᑕᒪᕐᒥᒃ ᐊᑐᕐᓂᖃᖅᑐᑦ: 
    
ᓯᕗᒻᒧᐊᒃᑎᑦᑎᔨ/ᓯᕗᒻᒧᐊᒃᑎᑦᑎᔨᐅᖃᑕᐅᓯᒪᔪᖅ, ᑲᑎᒪᓂᐅᑉ ᓈᓴᐅᑎᖓᓂᒃ ᐊᒻᒪᓗ 


ᑕᐃᔭᐅᓂᖓᓂᒃ: 
       ______________________________________________



ᐅᖃᐅᓯᒃᑯᑦ ᐅᓂᒃᑳᓕᐅᕐᓂᖅ, ᑕᐃᔭᐅᓂᐊᖅᑐᒥᒃ: 



______________________________________________
        ᐅᓂᒃᑳᖅᑕᐅᔪᒫᖅᑐᓂ ᑲᑎᒪᓂᐅᑉ ᓈᓴᐅᑎᖓᓂᒃ ᐊᒻᒪᓗ ᑕᐃᔭᐅᓂᖓᓂᒃ:               

     
 _______________________________________________________________  


    
ᐊᔾᔨᖑᐊᓕᖕᒥᒃ ᐅᓂᒃᑳᕐᓂᖅ, ᑕᐃᔭᐅᔪᖅ:_________________________________


     
ᐃᓚᐅᔪᖅ/ᐅᓂᒃᑲᖅᑎᐅᔪᖅ ᓄᓇᖄᖃᖅᑐᑐᖃᐃᑦ ᖃᐅᔨᒪᔭᑐᖃᖏᓐᓂᒃ 




ᑕᐅᖅᓰᖃᑦᑕᐅᓂᕐᒥᒃ

    
 ᑲᑎᒪᓂᕐᒥᒃ ᐃᓚᐅᖃᑕᐅᔪᖅ

    ᐊᓯᖏᑦ (ᐅᖃᐅᓯᕆᓗᒋᑦ):_______________________________________________
ᐊᑏᑐᖅ ᓇᐃᓈᖅᓯᒪᔪᓂᒃ ᑕᒪᐃᓐᓂᒃ ᐅᖃᐅᓯᖃᑲᐃᓐᓇᕆᑦ ᐃᓚᐅᖃᑦᑕᖅᓯᒪᓂᕐᓂᒃ ᐊᕐᕋᒍᓂᒃ ᐅᕝᕙᓗᓐᓃᑦ ᐅᑭᐅᖅᑕᖅᑐᒥᒃ ᖃᐅᔨᓴᕐᓂᕐᒥᒃ (ᐊᑐᖃᑦᑕᖅᓯᒪᒍᕕᑦ):
ᐃᓚᐅᒍᕕᑦ ᐊᕐᕋᒍᒥ 2012-ᒥ ᑲᑎᒪᕐᔪᐊᕐᓂᕐᒥᒃ, ᖃᓄᖅ ᐃᓕᖕᓂᒃ ᐃᑲᕐᔪᕐᓂᖃᖅᐹᓪᓕᕐᓂᐊᖅᐸᑦ ᑲᑐᔾᔨᖃᑎᒌᒃᓯᓐᓄᓪᓗ ᓄᓇᓕᒃᓯᓄᓪᓗᓐᓃᑦ?
ᐃᑲᔫᑎᒃᓴᖅᓯᐅᖅᐲᑦ ᑕᒪᐃᓐᓂᒃ ᐃᓚᐃᓐᓇᖏᓐᓂᒡᓗᓐᓃᑦ? ᐊᓯᖏᓐᓂᒃ ᑮᓇᐅᔭᒃᓴᖅᑕᖃᖅᐸᑦ ᐊᑐᐃᓐᓇᐅᔪᓐᓇᕐᒥᔪᓂᒃ ᐊᑭᓕᐅᑎᒃᓴᓄᑦ ᐊᐅᓛᕉᑎᒃᓴᓄᑦ/ᑲᑎᒪᔭᖅᑐᕈᑎᒃᓴᓄᓪᓗᓐᓃᑦ ᐊᑭᓕᐅᑎᒃᓴᓄᑦ?
ᐊᑏᑐᖅ ᐆᒃᑐᕈᑎᑎᑦ ᐱᔭᕇᖅᓯᒪᓗᒋᑦ ᖃᐃᓐᓂᐊᖅᐸᑎᑦ ᐃᓱᐊᓂ ᐱᓕᕆᓐᓇᐅᔫᑉ ᐅᓗᖓᓂ ᑕᓪᓕᒥᕐᒥ, ᕕᕗᐊᕆ 10, 2012-ᒥ, ᖃᕆᑕᐅᔭᒃᑯᑦ ᑎᑎᖃᖅᑖᕐᕕᖕᒧᑦ ᑐᔪᕐᓗᒍ ᐅᕗᖓ ipy2012montreal@inac.gc.ca ᐅᕝᕙᓗᓐᓃᑦ ᓱᒃᑲᔪᒃᑰᖅᑎᓗᒍ ᐅᕗᖓ: (819) 997-0552.  

